
 

ஏற்கத்தக்க பயன்பாட்டுக் கொள்கை 

BLINK செயலிகளைப் பயன்படுத்துவதற்கு முன்பு, தயவுசெய்து இந்தக் 
கொள்கையின் விதிமுறைகளைக் கவனமாகப் படித்திடுங்கள் 

Blink, தொடர்புடைய ஆப் ஸ்டோர் அல்லது இணையதளத்திலிருந்து 
(“Blink Apps”) கிடைக்கப்பெறும் மென்பொருள் அப்ளிகேஷன்களை 
வழங்குகிறது. இவற்றை உங்கள் சாதனத்தில் நிறுவிக் கொள்ளலாம் 
அல்லது Blink-இன் இணையதளங்களிலிருந்து அணுகலாம். Blink-இன் 
வாடிக்கையாளரான உங்கள் நிறுவனம் அல்லது முதலாளியுடன் 
(“நிறுவனம்”) எங்களுக்கு ஓர் ஒப்பந்தம் இருப்பதால், Blink செயலிகள் 
உங்களுக்குக் கிடைக்கச் செய்யப்படுகின்றன.​
​
நீங்கள் Blink செயலிகளில் உள்ளடக்கத்தைப் பதிவேற்றும்போதும், Blink 
செயலிகளின் மற்ற பயனர்களுடன் தொடர்பு கொண்டு 
உரையாடும்போதும், Blink செயலிகளுடன் இணைக்கும்போதும், வேறு 
எந்த வகையிலும் Blink செயலிகளுடன் ஊடாடும்போதும் நாங்கள் 
நிர்ணயிக்கும் உள்ளடக்கத் தரநிலைகளை இந்த ஏற்கத்தக்க 
பயன்பாட்டுக் கொள்கை விவரிக்கிறது. இது Blink-இன் தனியுரிமைக் 
கொள்கையுடன் சேர்த்து உங்களுக்கும் பொருந்தும்.​
‍​
Blink செயலிகளை நீங்கள் பயன்படுத்துவது தொடர்பாக உங்கள் 
நிறுவனத்திற்கும் அதன் சொந்த கொள்கைகள், வழிகாட்டுதல்கள் 
மற்றும் நடைமுறைகள் இருக்கலாம். அவற்றை நீங்கள் 
அறிந்திருப்பதுடன், அவற்றைப் பின்பற்றுவதையும் உறுதி 
செய்துகொள்ள வேண்டும்.​
​
ஒவ்வொரு பகுதியைப் பற்றிய கூடுதல் தகவல்களுக்கு நேரடியாகச் 
செல்ல, கீழே உள்ள இணைப்புகளைக் கிளிக் செய்யவும்:​
​
நாங்கள் யார் மற்றும் எங்களைத் தொடர்புகொள்வது எப்படி​
Blink செயலிகளைப் பயன்படுத்துவதன் மூலம், இந்தக் கொள்கைக்கு 
இணங்க ஒப்புக்கொள்கிறரீ்கள்​
நாங்கள் இந்தக் கொள்கையில் மாற்றங்களைச் செய்யலாம்​
தடைசெய்யப்பட்ட பயன்பாடுகள்​
உள்ளடக்கத் தரநிலைகள்​
உங்கள் உள்ளடக்கம் தொடர்பான உரிமைகள்​
Blink செயலிகளில் உள்ள உள்ளடக்கத்தை நீங்கள் எப்படிப் 
பயன்படுத்தலாம்​
மூன்றாம் தரப்புச் சேவைகள் அல்லது உங்கள் நிறுவனத்தின் 
சேவைகள்​
நீங்கள் இந்தக் கொள்கையை மீறுதல்​
எங்கள் பொறுப்பு​

அறிவிப்பு மற்றும் அகற்றல் நடைமுறைகள்​
உதவி‍ 

நாங்கள் யார் மற்றும் எங்களைத் தொடர்புகொள்வது எப்படி 

www.joinblink.com, Blink செயலிகள் ஆகியவை SuperSmashing Limited (t/a 
Blink) அல்லது எங்கள் குழும நிறுவனங்களில் ஒன்றிற்குச் 
சொந்தமானவை மற்றும் அவற்றால் இயக்கப்படுகின்றன. எங்கள் 
குழும நிறுவன விவரங்கள்: 

●​ Super Smashing Limited, 08817286, இதன் பதிவுசெய்யப்பட்ட 
அலுவலக முகவரி: 2 Westland Place, London, N1 7LP; 

●​ Blink Business Technologies Inc., Delaware corporation, இதன் 
பதிவுசெய்யப்பட்ட அலுவலக முகவரி: 353 West 48th Street, 4th Floor 
New York, NY 10036; மற்றும் 

●​ Blink Business Technologies Pty Ltd, இது நியூ சவுத் வேல்ஸில் 
பதிவுசெய்யப்பட்ட ஒரு தனியுரிமை நிறுவனம், இதன் 
பதிவுசெய்யப்பட்ட அலுவலக முகவரி: 114-120 Castlereagh Street, 
Sydney NSW 2000. 

இந்தக் கொள்கையில், "Blink", "எங்களை", "நாங்கள்" என்பது இந்த 
நிறுவனங்களை ஒருங்கிணைந்த முறையில் குறிக்கிறது. நீங்கள் 
எங்களை Blink Apps-இல் Settings > Help வழியாகவோ, 
support@joinblink.com என்ற முகவரிக்கு மின்னஞ்சல் அனுப்புவதன் 
மூலமாகவோ தொடர்பு கொள்ளலாம். 

Blink செயலிகளைப் பயன்படுத்துவதன் மூலம், இந்தக் கொள்கைக்கு 
இணங்குவதற்கு ஒப்புக்கொள்கிறரீ்கள் 

Blink செயலிகளைப் பயன்படுத்துவதன் மூலம், இந்தக் கொள்கையின் 
விதிமுறைகளை ஏற்றுக்கொள்வதையும், அவற்றுக்குக் கட்டுப்பட்டு 
நடக்க ஒப்புக்கொள்வதையும் உறுதிப்படுத்துகிறரீ்கள்.  இந்தக் 
கொள்கைக்கு இணங்க ஒப்புக்கொள்ளவில்லை என்றால், நீங்கள் Blink 
செயலிகளைப் பயன்படுத்தக் கூடாது. 

நாங்கள் இந்த விதிமுறைகளில் மாற்றங்களைச் செய்யலாம் 

நாங்கள் இந்தக் கொள்கையையும் Blink செயலிகளையும் அவ்வப்போது 
திருத்தக்கூடும், மேலும் Blink செயலிகளைப் பயன்படுத்தும்போது 
அவற்றைச் சரிபார்ப்பது உங்கள் பொறுப்பாகும். இந்தக் கொள்கையில் 
நாங்கள் செய்யும் மாற்றங்கள் குறித்து உங்களுக்குத் தெரிவிக்கக்கூடும், 
ஆனால் அவ்வாறு செய்ய நாங்கள் கடமைப்பட்டவர்கள் அல்ல. இந்தக் 
கொள்கையின் சமீபத்திய பதிப்பை Blink செயலிகளில் Settings > Help 
என்பதில் காணலாம். 

தடைசெய்யப்பட்ட பயன்பாடு 

பின்வரும் சூழலில், Blink செயலிகளைப் பயன்படுத்தக் கூடாது: 

●​ உங்கள் நிறுவனத்தால் அப்படிச் செய்ய உங்களுக்கு 
அதிகாரம் அளிக்கப்பட்டிருந்தாலொழிய. 

●​ பொருந்துகின்ற எந்தவொரு உள்ளூர், தேசிய அல்லது 
சர்வதேச சட்டம் அல்லது ஒழுங்குமுறையை மீறும் 
விதத்தில், அல்லது சட்டவிரோதமான அல்லது 
மோசடியான விதத்தில், அல்லது சட்டவிரோதமான 
அல்லது மோசடியான நோக்கம் அல்லது விளைவைக் 
கொண்ட விதத்தில். 

●​ வேறு எந்தவொரு நபருக்கும் எந்த வகையிலும் தீங்கு 
விளைவிக்கும், அச்சுறுத்தும் கொடுமைப்படுத்தும், 
துன்புறுத்தும், மிரட்டும் அல்லது அவமானப்படுத்தும் 
(அல்லது அவ்வாறு செய்ய முயற்சிக்கும்) நோக்கத்திற்காக. 

●​ கீழேயுள்ள எங்கள் உள்ளடக்கத் தரநிலைகளுக்கு 
இணங்காத எந்தவொரு உள்ளடக்கத்தையும் 
அனுப்புவதற்கு, தெரிந்தே பெறுவதற்கு, பதிவேற்றுவதற்கு, 
பதிவிறக்குவதற்கு, பயன்படுத்துவதற்கு அல்லது மீண்டும் 
பயன்படுத்துவதற்கு. 

●​ கோரப்படாத அல்லது அங்கீகரிக்கப்படாத எந்தவொரு 
விளம்பர அல்லது ஊக்குவிப்புப் பொருளையும் அல்லது 
அதுபோன்ற வேறு எந்த வகையான கோரிக்கையையும் 
(ஸ்பேம்) அனுப்புவதற்கு அல்லது அவ்வாறு அனுப்ப 
ஏற்பாடு செய்வதற்கு. 

●​ எந்தவொரு கணினி மென்பொருள் அல்லது வன்பொருளின் 
செயல்பாட்டைப் பாதகமாகப் பாதிக்கும் வகையில் 
வடிவமைக்கப்பட்ட வைரஸ்கள், ட்ரோஜன் ஹார்ஸ்கள், 
வார்ம்கள், டைம்-பாம்புகள், கீஸ்ட்ரோக் லாகர்கள், 
ஸ்பைவேர், ஆட்வேர் அல்லது வேறு ஏதேனும் தீங்கு 
விளைவிக்கும் நிரல்கள் அல்லது அதுபோன்ற கணினி 
குறியடீுகளைக் கொண்ட எந்தவொரு தரவையும் தெரிந்தே 
அனுப்புவதற்கு, பதிவேற்றுவதற்கு அல்லது பரப்புவதற்கு. 

இதற்கும் ஒப்புக்கொள்கிறரீ்கள்: 

●​ Blink செயலிகளின் எந்தவொரு பகுதியையும் மறு 
உருவாக்கம் செய்யவோ, நகலெடுக்கவோ, பிரதி எடுக்கவோ 
அல்லது மறுவிற்பனை செய்யவோ கூடாது. 

https://www.joinblink.com/blink-aup#content-standards


 

●​ அனுமதியின்றி பின்வருவனவற்றை அணுகுதல், 
தலையிடுதல், சேதப்படுத்துதல் அல்லது சீர்குலைத்தல் 
கூடாது:​
o  Blink செயலிகளின் பகுதி எதையும்;​
o  Blink செயலிகள் சேமிக்கப்பட்டுள்ள உபகரணம் அல்லது 
வலையமைப்பு எதையும்;​
o  Blink செயலிகளை வழங்குவதில் பயன்படுத்தப்படும் 
மென்பொருள் எதையும்; மற்றும்​
o  ஏதேனும் மூன்றாம் தரப்பினருக்குச் சொந்தமான அல்லது 
அவர்களால் பயன்படுத்தப்படும் உபகரணம், வலையமைப்பு 
அல்லது மென்பொருள் எதையும். 

●​ உங்கள் உள்நுழைவு விவரங்களைப் பாதுகாப்பாக 
வைத்திருப்பது, உங்கள் கணக்கிலிருந்து வேறு எந்த நபரும் 
Blink செயலிகளை அணுகுவதை அனுமதிக்காமல் இருப்பது. 

உள்ளடக்கத் தரநிலைகள் 

இந்த உள்ளடக்கத் தரநிலைகள், நீங்கள் Blink செயலிகளில் பதிவேற்றும் 
அனைத்துப் பொருட்களுக்கும் பொருந்தும். இதில், உங்கள் 
நிறுவனத்திற்குள் உள்ள மற்றொரு பயனருக்கு நீங்கள் இடுகையிடும் 
அல்லது அனுப்பும் செய்திகள், உங்கள் பதில்கள் அல்லது பயனரால் 
உருவாக்கப்பட்ட வேறு எந்த உள்ளடக்கமும் (“உங்கள் உள்ளடக்கம்”) 
அடங்கும்.​
​
இந்த உள்ளடக்கத் தரநிலைகள், அவற்றின் உள்ளர்த்தத்தையும் 
எழுத்துப்பூர்வமான அம்சங்களையும் கருத்தில் கொண்டு 
கடைப்பிடிக்கப்பட வேண்டும். இந்தத் தரநிலைகள் உங்கள் 
உள்ளடக்கத்தின் ஒவ்வொரு பகுதிக்கும், அத்துடன் உங்கள் 
உள்ளடக்கம் முழுமைக்கும் பொருந்தும். ​
​
உங்கள் உள்ளடக்கம் இந்த உள்ளடக்கத் தரநிலைகளை மீறுகிறதா 
என்பதைத் தனது விருப்பப்படி தீர்மானிக்கும் உரிமை Blinkக்கு உள்ளது. 
Blink உங்கள் நிறுவனத்தைத் தொடர்புகொள்ளலாம் அல்லது உங்கள் 
உள்ளடக்கத்தைப் பற்றி அவர்களுக்குத் தெரிவிக்கலாம்.  ​
​
உங்கள் உள்ளடக்கம்: 

●​ உண்மைகளைக் குறிப்பிடும் இடங்களில் துல்லியமாக இருக்க 
வேண்டும். 

●​ இது வெளியிடப்படுகிற அல்லது பெறப்படக்கூடிய எந்தவொரு 
நாட்டிலும் (அதாவது, உங்கள் நிறுவனத்தைச் சேர்ந்த பிற 



 

பயனர்கள் வசிக்கும் இடத்தில்) பொருந்துகின்ற சட்டத்திற்கு 
இணங்க வேண்டும். 

●​ உண்மையாக நம்பப்படும் கருத்துக்களை மட்டுமே கொண்டிருக்க 
வேண்டும். 

உங்கள் உள்ளடக்கம் இவ்வாறு இருக்கக் கூடாது: 

●​ எந்த நபரைப் பற்றியும் அவதூறாகப் பேசுவது. 

●​ ஆபாசமானதாக, புண்படுத்துவதாக, வெறுப்பைத் தூண்டுவதாக, 
அல்லது ஆத்திரமூட்டுவதாக இருப்பது. 

●​ மிரட்டுவது, அவமதிப்பது, அச்சுறுத்துவது அல்லது 
இழிவுபடுத்துவது. 

●​ வேண்டுமென்றே தன்னைத்தானே காயப்படுத்திக்கொள்வது, 
தற்கொலை, உண்ணுதல் கோளாறு அல்லது உண்ணுதல் 
கோளாறுடன் தொடர்புடைய நடத்தைகளை ஊக்குவிப்பது, 
ஆதரிப்பது அல்லது அவற்றுக்கான வழிமுறைகளை வழங்குவது. 

●​ பாலியல்ரீதியாக வெளிப்படையான உள்ளடக்கத்தை 
ஊக்குவிப்பது. 

●​ குறிப்பிட்ட குழுக்களுக்கு எதிராக வன்முறையையோ, 
வெறுப்பையோ தூண்டுவது. 

●​ இனம், பாலினம், மதம், தேசியம், ஊனம், பாலியல் நாட்டம் 
அல்லது வயது ஆகியவற்றின் அடிப்படையில் பாகுபாட்டை 
ஊக்குவிப்பது. 

●​ பயங்கரவாதம், குழந்தைப் பாலியல் துஷ்பிரயோகப் பொருட்கள், 
இனவாதம் அல்லது அந்நியர் வெறுப்பு தொடர்பான சட்டங்களின் 
கீழ் குற்றச் செயலாகக் கருதப்படும் உள்ளடக்கத்தைச் சேர்ப்பது. 

●​ மற்றொரு நபரின் பதிப்புரிமை, தரவுத்தள உரிமை, வர்த்தக 
முத்திரை அல்லது வேறு ஏதேனும் அறிவுசார் 
சொத்துரிமையையும் மீறுவது. 

●​ 18 வயதுக்குட்பட்ட நபர்களின் உடல், மன அல்லது ஒழுக்க 
வளர்ச்சியைப் பாதிக்கக்கூடிய உள்ளடக்கத்தைச் சேர்ப்பது. 

●​ எந்தவொரு நபரையும் ஏமாற்ற வாய்ப்புள்ளதாக இருப்பது. 

●​ ஒப்பந்தக் கடமை அல்லது நம்பிக்கைக் கடமை போன்ற, 
மூன்றாம் தரப்பினருக்குச் செலுத்த வேண்டிய ஏதேனும் 
சட்டப்பூர்வக் கடமையை மீறுவது. 



 

●​ சட்டவிரோதமான உள்ளடக்கத்தைக் கொண்டிருப்பது அல்லது 
ஏதேனும் சட்டவிரோத உள்ளடக்கத்தை அல்லது செயலை 
ஊக்குவிப்பது. 

●​ நீதிமன்ற அவமதிப்புக்கு உள்ளாவது. 

●​ மற்றவரை அச்சுறுத்துவது, நிந்திப்பது அல்லது அவரது 
தனியுரிமையில் அத்துமீறுவது, அல்லது எரிச்சல், சிரமம், 
அல்லது தேவையற்ற கவலையை ஏற்படுத்துவது. 

●​ மற்ற ஏதேனும் நபருக்கு தொந்தரவு, மன வருத்தம், சங்கடம், 
அச்சம் அல்லது எரிச்சலை ஏற்படுத்த வாய்ப்புள்ளதாக இருப்பது. 

●​ எந்தவொரு நபராகவும் ஆள்மாறாட்டம் செய்வது அல்லது 
உங்கள் அடையாளத்தையோ, எந்தவொரு நபருடனான உங்கள் 
தொடர்பையோ தவறாகக் குறிப்பிடுவது. 

●​ உண்மையாக இல்லாத போதும், உங்கள் நிறுவனத்திடமிருந்தோ, 
Blink -இடமிருந்தோ வருவதைப் போன்ற தோற்றத்தை 
ஏற்படுத்துவது. 

●​ பதிப்புரிமை மீறல் அல்லது கணினி தவறான பயன்பாடு போன்ற 
(உதாரணமாக மட்டும்) எந்தவொரு சட்டவிரோத அல்லது குற்றச் 
செயலையும் செய்ய ஏதேனும் தரப்பினரை ஆதரிப்பது, 
ஊக்குவிப்பது, தூண்டுவது அல்லது உதவுவது. 

●​ பயங்கரவாதச் செயல்களைச் செய்வதற்கோ, அதற்குத் 
தயாராவதற்கோ, அதைத் தூண்டுவதற்கோ ஒரு நேரடி அல்லது 
மறைமுகமான ஊக்கமளிப்பாகவோ, பிற தூண்டுதலாகவோ மற்ற 
பயனர்கள் புரிந்துகொள்ள வாய்ப்புள்ளது என்று நீங்கள் அறிந்த, 
நம்பும், அல்லது நம்புவதற்கு நியாயமான காரணங்களுள்ள ஓர் 
கூற்றைக் கொண்டிருப்பது. 

●​ ஏதேனும் விளம்பரங்களைக் கொண்டிருப்பது அல்லது ஏதேனும் 
சேவைகளை அல்லது பிற தளங்களுக்கான இணைய 
இணைப்புகளை ஊக்குவிப்பது. 

மேற்கூறிய உள்ளடக்கத் தரநிலைகளுக்கு இணங்குவதோடு, உங்கள் 
உள்ளடக்கத்தில் ஏதேனும் வடீியோ உள்ளடக்கமாக இருந்தால்: 

●​ நிறுவனத்தின் தயாரிப்புகளை விளம்பரப்படுத்துவது குறித்து 
நீங்கள் முதலில் அந்த நிறுவனத்திடம் கேட்டுத் தெரிந்துகொள்ள 
வேண்டும்; 

●​ பின்வருவனவற்றில் ஏதேனும் ஒன்றிற்கான விளம்பரங்களைக் 
கொண்ட வடீியோவை நீங்கள் பதிவேற்றக் கூடாது:​
o  சிகரெட்டுகள் மற்றும் பிற புகையிலைப் பொருட்கள், மின்னணு 



 

சிகரெட்டுகள் அல்லது மின்னணு சிகரெட் நிரப்பும் 
கொள்கலன்கள், மற்றும் மருத்துவரின் பரிந்துரைப்படி மட்டுமே 
வழங்கப்படும் மருந்துகள்; அல்லது​
o  18 வயதுக்குட்பட்டவர்களைக் குறிப்பாக இலக்காகக் கொண்ட 
அல்லது மிதமிஞ்சிய மது அருந்துதலை ஊக்குவிக்கும் 
மதுபானங்கள். 

●​ உங்களுக்குத் தெரிந்தவரையிலோ, நியாயமாகத் தெரிந்துகொள்ள 
எதிர்பார்க்கக்கூடிய வகையிலோ, உங்கள் வடீியோ 
உள்ளடக்கத்தில் விளம்பரம் இடம்பெற்றிருந்தால், அதை நீங்கள் 
கண்டிப்பாகக் குறிப்பிட வேண்டும். 

உங்கள் உள்ளடக்கம் தொடர்பான உரிமைகள் 

Blink செயலிகள் ஒரு பணியாளர் தகவல்தொடர்புத் தளமாக 
இருப்பதால், உங்கள் உள்ளடக்கம் உங்கள் நிறுவனத்தின் 
தொடர்புடைய அறிவுசார் சொத்துரிமைகளுக்கு உட்பட்டிருக்கலாம். 
இந்தப் பிரிவின் நோக்கத்திற்காக, நாங்கள் “உங்கள் உள்ளடக்கம்” என்று 
குறிப்பிடும்போது, அது நீங்கள் Blink செயலிகள் வழியாக ஏதேனும் ஒரு 
வழியில் தொடங்கும் உள்ளடக்கத்தையே குறிக்கும்; அத்தகைய 
உள்ளடக்கத்தின் உரிமையைக் குறிப்பதாக இருக்க வேண்டிய 
அவசியமில்லை.​
​
உங்கள் உள்ளடக்கம், நாங்களும், உங்கள் நிறுவனமும், மற்ற 
பயனர்களும் பார்ப்பதற்கு, தேடுவதற்கு மற்றும்/அல்லது 
பயன்படுத்துவதற்கு நீங்கள் அனுமதிக்கும் உள்ளடக்கமாகவும் இருக்க 
வேண்டும். எங்களின் தனியுரிமைக் கொள்கைக்கு உட்பட்டு, உங்கள் 
உள்ளடக்கத்தை நீங்கள் பதிவேற்றும்போதோ வெளியிடும்போதோ:  

●​ Blink செயலிகளின் செயல்பாட்டுடன் தொடர்புடையதாக, அதை 
உபயோகிக்கவும், மறுஉருவாக்கம் செய்யவும் (உரை மற்றும் 
தரவுகளில் உள்ள வடிவங்கள், போக்குகள் மற்றும் பிற பயனுள்ள 
தகவல்களைப் பகுப்பாய்வு செய்ய தானியங்கு பகுப்பாய்வு 
நுட்பங்களைப் பயன்படுத்துவதற்காக நகலெடுப்பது உட்பட), 
விநியோகிக்கவும், அதன் வழித்தோன்றல் படைப்புகளைத் 
தயாரிக்கவும், காட்சிப்படுத்தவும் மற்றும் நிகழ்த்தவும், நீங்கள் 
எங்களுக்கு உலகளாவிய, பிரத்தியேகமற்ற, 
உரிமைத்தொகையற்ற, மாற்றத்தக்க உரிமத்தை வழங்குகிறரீ்கள். 
நீங்கள் உங்கள் உள்ளடக்கத்தை நீக்கினால், அதை நீக்குமாறு 
நீங்கள் கோரும் வரை எங்கள் பின்தள அமைப்புகளில் சேமித்து 
வைக்க எங்களுக்கு உரிமை உள்ளது; அவ்வாறு கோரினாலும், 
சட்ட அல்லது ஒழுங்குமுறை நோக்கங்களுக்காகவோ, உங்கள் 
நிறுவனத்துடன் நாங்கள் செய்துகொண்ட ஒப்பந்தத்தின் 
காரணமாகவோ அதைத் தக்கவைத்துக்கொள்ள நாங்கள் 

கடமைப்பட்டிருக்காத பட்சத்தில் மட்டுமே இந்த உரிமை 
பயன்படுத்தப்படும்; 

●​ பொருந்தினால், உங்கள் நிறுவனத்திற்கு, பணியாளர் 
மேலாண்மை உட்பட அதன் வணிகம் தொடர்பாக, அதைப் 
பயன்படுத்த, மீண்டும் உருவாக்க (உரை மற்றும் தரவுகளில் உள்ள 
வடிவங்கள், போக்குகள் மற்றும் பிற பயனுள்ள தகவல்களைப் 
பகுப்பாய்வு செய்ய தானியங்கு பகுப்பாய்வு நுட்பங்களைப் 
பயன்படுத்தும் நோக்கத்திற்காக நகலெடுப்பது உட்பட), 
விநியோகிக்க, வழித்தோன்றல் படைப்புகளைத் தயாரிக்க, 
காட்சிப்படுத்த மற்றும் நிகழ்த்த ஓர் உலகளாவிய, 
பிரத்தியேகமற்ற, உரிமைத்தொகையற்ற, இடமாற்றத்தக்க 
உரிமத்தை நீங்கள் வழங்குகிறரீ்கள். நீங்கள் Blink 
செயலிகளிலிருந்து உங்கள் உள்ளடக்கத்தை நீக்கினால், நீங்கள் 
எங்களிடமிருந்தோ அவர்களிடமிருந்தோ உங்கள் 
உள்ளடக்கத்தை நீக்குமாறு கோரும் வரை, உங்கள் நிறுவனம் 
அதைத் தனது சொந்த அமைப்புகளிலோ, பின்தள 
அமைப்புகளிலோ சேமித்து வைக்க உரிமை பெற்றிருக்கலாம். 
சட்ட அல்லது ஒழுங்குமுறை நோக்கங்களுக்காகவோ, நிறுவனம் 
உங்களுடன் செய்துகொண்ட ஒப்பந்தத்தின் காரணமாகவோ 
தேவைப்பட்டால், நாங்கள் அல்லது உங்கள் நிறுவனம் உங்கள் 
உள்ளடக்கத்தைத் தக்கவைத்துக்கொள்ளலாம்; மற்றும் 

●​ உங்கள் நிறுவனத்தைச் சேர்ந்த பிற பயனர்கள் பார்க்கும் 
வகையில் உங்கள் உள்ளடக்கத்தை நீங்கள் பதிவிடும் பட்சத்தில் 
(உதாரணமாக, ஒரு குழுவின் ஃபடீில் அல்லது ஒருவருடனான 
அரட்டை உரையாடலில் நீங்கள் பதிவிட்டிருந்தால்), Blink 
செயலிகளின் செயல்பாடுகளுக்கு ஏற்ப மற்றும்/அல்லது உங்கள் 
நிறுவனத்தின் நோக்கங்களுக்கு ஏற்ப உங்கள் உள்ளடக்கத்தைப் 
பயன்படுத்துவதற்கான உலகளாவிய, பிரத்தியேகமற்ற, 
உரிமைக்கட்டணம் இல்லாத, மாற்றத்தக்க உரிமத்தை உங்கள் 
நிறுவனத்தைச் சேர்ந்த அத்தகைய பிற பயனர்(களுக்கு) நீங்கள் 
வழங்குகிறரீ்கள். 

Blink செயலிகளில் உள்ள உள்ளடக்கத்தை நீங்கள் எப்படிப் 
பயன்படுத்தலாம் 

உங்கள் உள்ளடக்கம், உங்கள் நிறுவனத்தின் உள்ளடக்கம், பிற 
பயனர்களின் உள்ளடக்கம் ஆகியவற்றைத் தவிர, Blink செயலிகள் 
மற்றும் அதில் உள்ள அனைத்து அறிவுசார் சொத்துரிமைகளுக்கும் 
நாங்களே உரிமையாளர் அல்லது உரிமம் பெற்றவர். Blink செயலிகளும் 
எங்கள் உள்ளடக்கமும் உலகெங்கிலும் உள்ள பதிப்புரிமை மற்றும் 
வர்த்தக முத்திரை சட்டங்கள் மற்றும் உடன்படிக்கைகளால் 
பாதுகாக்கப்படுகின்றன. அத்தகைய அனைத்து உரிமைகளும் 



 

பாதுகாக்கப்பட்டவை. ​
​
Blink செயலிகளின் அல்லது எங்கள் உள்ளடக்கத்தின் எந்தப் 
பகுதியையும் வணிக நோக்கங்களுக்காகப் பயன்படுத்தக் கூடாது. 

உங்கள் நிறுவனத்தின் மூன்றாம் தரப்பு சேவைகள் 

Blink செயலிகளில், மூன்றாம் தரப்பினர் அல்லது உங்கள் நிறுவனம் 
வழங்கும் பிற தளங்கள் மற்றும் ஆதாரங்களுக்கான இணைப்புகள் 
இருக்கலாம்; உதாரணமாக, உங்கள் நிறுவனத்தின் இன்ட்ரானெட் பக்கம் 
அல்லது பேரோல் புரொவைடர். இத்தகைய இணைப்புகள் நாங்கள் 
அங்கீகரிப்பவையெனக் கருதப்படக் கூடாது. மேலும், அந்தத் தளங்கள் 
அல்லது ஆதாரங்களின் உள்ளடக்கங்கள்மீது எங்களுக்கு எந்தக் 
கட்டுப்பாடும் இல்லை என்பதை நீங்கள் ஏற்றுக்கொண்டு 
புரிந்துகொள்கிறரீ்கள் என்பதை உறுதிப்படுத்துகிறரீ்கள். 

பிற பயனர்களின் மற்றும் உங்கள் நிறுவனத்தின் உள்ளடக்கம் 

Blink செயலிகளில், அதன் மற்ற பயனர்கள், அதாவது உங்கள் சக 
ஊழியர்களால் பதிவேற்றப்பட்ட தகவல்களும் பொருட்களும் 
இருக்கலாம். இந்தத் தகவல்களும் இந்த ஆவணங்களும் எங்களால் 
சரிபார்க்கப்படவோ அங்கீகரிக்கப்படவோ இல்லை. Blink செயலிகளில் 
மற்ற பயனர்கள் வெளிப்படுத்திய கருத்துக்கள், எங்களுடைய 
கருத்துக்களையோ மதிப்புகளையோ பிரதிபலிக்கவில்லை. 

உங்களால் இந்தக் கொள்கை மீறப்படுதல் 

இந்த ஏற்கத்தக்க பயன்பாட்டுக் கொள்கை மீறப்பட்டுள்ளது என நாங்கள் 
கருதும் பட்சத்தில், நாங்கள் பொருத்தமெனக் கருதும் நடவடிக்கையை 
எடுக்கலாம்.​
​
இந்த ஏற்கத்தக்க பயன்பாட்டுக் கொள்கைக்கு இணங்கத் தவறினால், 
பின்வரும் நடவடிக்கைகள் அனைத்தையும் அல்லது அவற்றில் 
ஏதேனும் ஒன்றை நாங்கள் எடுக்க நேரிடலாம்: 

●​ இந்தக் கொள்கையை நீங்கள் மீறியதை உங்கள் நிறுவனத்திற்குத் 
தெரிவித்து, அதுகுறித்த விவரங்களையும் வழங்குதல். 

●​ Blink செயலிகளுக்கான அல்லது உங்கள் உள்ளடக்கத்திற்கான 
உங்கள் அணுகலை உடனடியாக, தற்காலிகமாக அல்லது 
நிரந்தரமாகத் திரும்பப் பெறுதல். 

●​ உங்களுக்கு ஓர் எச்சரிக்கை விடுத்தல். 

●​ மீறலின் விளைவாக எங்களுக்கு ஏற்படும் செலவுகளைத் 
திரும்பப்பெறுவதற்கு உட்பட, உங்கள்மீது சட்ட நடவடிக்கை 
எடுத்தல். 



 

●​ நியாயமாகத் தேவையென நாங்கள் கருதும் பட்சத்தில் அல்லது 
சட்டப்படி தேவைப்படும் பட்சத்தில், அத்தகைய தகவல்களைச் 
சட்ட அமலாக்க ஆணையங்களுக்கு வெளிப்படுத்துதல். 

இந்த ஏற்கத்தக்க பயன்பாட்டுக் கொள்கையின் மீறல்களுக்குப் 
பதிலளிக்கும் விதமாக நாங்கள் எடுக்கக்கூடிய அனைத்து 
நடவடிக்கைகளுக்கும் எங்கள் பொறுப்பை நாங்கள் விலக்குகிறோம். 
நாங்கள் எடுக்கக்கூடிய நடவடிக்கைகள் மேலே 
விவரிக்கப்பட்டவற்றுடன் மட்டும் நின்றுவிடாது, நாங்கள் நியாயமான 
முறையில் பொருத்தமானது என்று கருதும் வேறு எந்த 
நடவடிக்கையையும் எடுக்கலாம். 

எங்கள் பொறுப்பு 

Blink செயலிகள் உங்கள் நிறுவனத்தின் உள் வணிக நோக்கங்களுக்காக 
வழங்கப்படுகின்றன, எனவே நீங்களும் மற்ற பயனர்களும் இந்தச் 
செயலிகளை நுகர்வோராக அல்லாமல், வணிகப் பயனர்களாகவே 
பயன்படுத்துகிறரீ்கள்.​
​
Blink செயலிகளை அல்லது அவற்றில் உள்ள எந்தவொரு 
உள்ளடக்கத்தையும் நீங்கள் பயன்படுத்துவது தொடர்பாகப் 
பொருந்துகின்ற அனைத்து மறைமுகமான நிபந்தனைகள், 
உத்தரவாதங்கள், பிரதிநிதித்துவங்கள் அல்லது பிற 
விதிமுறைகளையும் நாங்கள் விலக்குகிறோம்.​
​
Blink செயலியை நீங்கள் பயன்படுத்துவதாலோ, பயன்படுத்த 
முடியாததாலோ, அல்லது Blink செயலிகளில் காட்டப்படும் எந்தவொரு 
உள்ளடக்கத்தையும் நீங்கள் பயன்படுத்துவதாலோ நம்புவதாலோ, 
அதன் கீழ் அல்லது அது தொடர்பாக எழும், ஒப்பந்தம், தீங்கு 
(அலட்சியம் உட்பட), சட்டப்பூர்வ கடமையை மீறுதல் அல்லது வேறு 
விதமான, முன்கூட்டியே அறியக்கூடியதாக இருந்தாலும் கூட, 
உங்களுக்கு ஏற்படும் இழப்பு அல்லது சேதம் எதற்கும் நாங்கள் 
உங்களுக்குப் பொறுப்பாக மாட்டோம். ​
​
அவ்வாறு செய்வது சட்டவிரோதமாக இருக்கும் பட்சத்தில், 
உங்களுக்கான எங்கள் பொறுப்பை நாங்கள் எந்த வகையிலும் 
விலக்கவோ கட்டுப்படுத்தவோ மாட்டோம்.  

அறிவிப்பு மற்றும் அகற்றல் நடைமுறைகள் 

Blink செயலிகளில் இந்தக் கொள்கைக்கு முரணான ஏதேனும் 
உள்ளடக்கத்தைக் கண்டால், உடனடியாகப் புகாரளித்திடுங்கள்.  ​
​
ஒரு ஃபடீ் இடுகையில் உள்ள மூன்று புள்ளிகளைக் கிளிக் செய்வதன் 



 

மூலம், அந்தப் பதிவில் உள்ள “புகாரளி” (Report) அம்சம் வழியாக நீங்கள் 
இதைச் செய்யலாம். இது உங்கள் நிறுவனத்தின் உள்ளடக்கத் 
தணிக்கையாளர்களின் கவனத்திற்குக் கொண்டுவரப்படும். 
அரட்டைகளில் உள்ள செய்திகள், ஃபடீ் இடுகைகளில் உள்ள கருத்துகள் 
அல்லது Blink செயலிகளில் உள்ள பிற உள்ளடக்கங்களுக்கு, உங்கள் 
நிறுவனத்தை நேரடியாகத் தொடர்பு கொள்ளுங்கள். 
எப்படியிருந்தாலும், நீங்கள் எப்போது வேண்டுமானாலும் 
support@joinblink.com என்ற மின்னஞ்சல் முகவரியிலோ, 
அமைப்புகளுக்குச் செல்வதன் மூலமாகவோ, Blink செயலிகளின் 
டெஸ்க்டாப் பதிப்பில் உள்ள “?” ஐகான் வாயிலாகவோ எங்களைத் 
தொடர்புகொள்ளலாம்.  ​
​
மற்ற பயனர்கள் அல்லது உங்கள் நிறுவனத்தால் பதிவிடப்பட்ட 
அல்லது கிடைக்கச் செய்யப்பட்ட உள்ளடக்கம் உங்களுக்குப் 
பிடிக்காமல் இருக்கலாம் என்றாலும், அது இந்தக் கொள்கைக்கோ, 
உங்கள் நிறுவனத்தின் கொள்கைக்கோ முரணாக இல்லாமல் 
இருக்கக்கூடும், எனவே அது அகற்றப்படாமல் இருக்கவும் 
வாய்ப்புள்ளது என்பதைத் தயவுசெய்து கவனத்தில் கொள்ளுங்கள். ​
​
மற்றொரு பயனர் புகாரளித்திருக்கும் பட்சத்தில், உங்கள் உள்ளடக்கம் 
உங்கள் நிறுவனத்தாலோ எங்களாலோ அகற்றப்படக்கூடும். 
தேவைப்படும் பட்சத்தில், உங்கள் உள்ளடக்கம் எப்போது 
அகற்றப்பட்டது என்பதையும் அதற்கான காரணங்களையும் நாங்கள் 
உங்களுக்குத் தெரிவிப்போம். நிறுவனத்தால் உள்ளடக்கம் 
அகற்றப்பட்டிருந்தாலோ, அது தொடர்பான விசாரணை ஏதேனும் 
நடைபெற்றுக் கொண்டிருந்தாலோ, எங்களால் அவ்வாறு செய்ய 
முடியாமல் போகலாம்.  ​
​
உள்ளடக்கத்தைப் புகாரளிப்பது எப்படி என்பது பற்றி மேலும் 
தெரிந்துகொள்ள, கீழே உள்ள உதவி மையக் கட்டுரைகளைப் 
பார்க்கவும்: 

●​ மதிப்பாய்விற்காக உள்ளடக்கத்தைப் புகாரளித்தல் 

உங்களிடம் வேறு ஏதேனும் புகார் அல்லது கவலை இருந்தால், 
தயவுசெய்து support@joinblink.com என்ற மின்னஞ்சல் முகவரியில் 
எங்களைத் தொடர்புகொள்ளுங்கள். 

உதவி 

உங்களுக்கும் உங்கள் நிறுவனத்திற்கும் Blink-ஐப் பயன்படுத்துவது 
தொடர்பான உதவி மற்றும் ஆதரவிற்குத் தொடர்புகொள்வதற்கான 
சிறந்த முதல் இடம் உங்கள் நிறுவனமேயாகும், ஏனெனில் Blink 
செயலிகள் அவர்களின் கோரிக்கையின் பேரிலேயே 

வழங்கப்படுகின்றன. இந்தக் கொள்கை அல்லது Blink செயலிகள் 
குறித்து எங்களை நேரடியாகத் தொடர்புகொள்ள விரும்பினால், நீங்கள் 
support@joinblink.com என்ற முகவரிக்கு மின்னஞ்சல் 
அனுப்பலாம். உங்கள் வினவலை நாங்கள் உங்கள் நிறுவனத்திற்கு 
அனுப்பக்கூடும் என்பதை கவனத்தில் கொள்ளுங்கள். 

